
Annotatsiya. Ushbu maqolada badiiy san’atlarni oʻrganishda nazariy va amaliy jihatlar 

xususan, matn ustida ishlashning ilmiy va amaliy ahamiyati xususida soʻz boradi. Ya’ni badiiy 

san’at turini aniqlash uchun avvalo, matnni tekshirish, analiz qilishda nimalarga e’tibor berish 

kerakligi xususida mulohaza yuritilgan.Dars jarayonida nimalarga e’tibor berish kerakligi 

haqida fikr yuritilgan.  

Kalit so’zlar: ma’naviy san’atlar, badiiy  san’atlar, tashbeh, tajnis, talmeh, tazod. 

ПРАКТИЧЕСКИЕ РЕКОМЕНДАЦИИ ПО ОБУЧЕНИЮ ХУДОЖЕСТВЕННЫМ 

ИСКУССТВАМ 

Аннотация. В данной статье рассматриваются теоретические и практические 

аспекты изучения художественного искусства, в частности, научное и практическое 

значение работы над текстом. То есть для определения вида художественного 

творчества прежде всего рассматривалось, на что обратить внимание при проверке и 

анализе текста, на что следует обратить внимание во время урока. 

Ключевые слова: духовные искусства, художественные искусства, ташбе, 

таджнис, талме, тазад. 

PRACTICAL GUIDELINES FOR TEACHING THE ARTS 

Abstract. This article discusses the theoretical and practical aspects of the study of art, in 

particular, the scientific and practical significance of working on the text. That is, to determine 

the type of artistic creativity, it was first of all considered what to pay attention to when checking 

and analyzing the text, what to pay attention to during the lesson. 

KIRISH 

Maʼlumki, Alisher Navoiyning badiiy adabiyot haqidagi nazariy qarashlari «Mezon ul-

avzon», «Mahbub ul-qulub», «Muhokamat ul-lugʻatayn», «Majolis un-nafois», «Risolai 

muammo» kabi asarlarida, «Xamsa»ning kirish qismi va devonlari debochalarida bayon 

qilingan.  

TADQIQOT MATERIALLARI VA METODOLOGIYASI 

Mazkur asarlar tarkibida buyuk soʻz sanʼatkorining baʼzi bir sheʼriy sanʼatlar, poetik 

uslublar haqidagi yoʻl-yoʻlakay qaydlari ham mavjudki, ularni koʻzdan kechirish Navoiyning 

Yaqin va Oʻrta Sharq adabiyoti tarixi hamda poetikasini nihoyatda chuqur va izchil bilganligi, 

mumtoz poetikaning barcha unsurlarini mukammal oʻrganib chiqib, oʻz amaliy faoliyatida 

mahorat bilan qoʻllaganligiga mutlaqo shubha qoldirmaydi. Bu haqda tasavvurga ega boʻlmoq 

uchun uning tarseʼ sanʼati haqidagi izohini keltirish kifoya qiladi: «Tarseʼ sanʼatikim, matlaʼdin 

oʻzga baytda boʻla olmas, ul qasidaning agarchi mustaxraj matlai rostdur, ammo asli matlaʼda 

avvalgi misraning bir lafzida takalluf qilibdur. 

TADQIQOT NATIJALARI 

Mumtoz adabiyot o„quvchilar ma‟naviyatini yuksaltirishda, badiiy didini o„stirishda, 

ularni milliy va umuminsoniy qadriyatlar asosida tarbiyalashda beqiyos imrniyatlarga ega ega 

bo„lgan ma‟naviy, madaniy merosdir. Bu davr adabiyotini o„qitishda, bir tomondan, oliy san‟at 

darajasida yaratilgan namunalarga tayanib tarbiyalanuvchilar o„y-fikrlari, kechinmalarning, 

tuyg„ularining tarbiya topishi – tozarishi maqsad qilib olinsa, ikkinchi tomondan, ularda milliy 

vatanparvarlik, yurt uchun mas‟ullik tuyg„usini kamol toptirish vazifasi amalga oshiriladi. Lirik 

asarlarni o„rganishda she‟r janri, mavzusi, hajmi kabi jihatlar inobatga olinishi zarur. Muayyan 

she‟riy shakl nechta va nechanchi sinflarda o„qitilishidan kelib chiqib uning janr xususiyatlari 

haqidagi ma‟lumotlar birdaniga yoki bosqichma-bosqich berib boriladi: ruboiy, tuyuq, g„azal 

kabi kichik va o„rta janrlarni o„rganishda she‟rlarni misrama-misra, baytma-bayt sharhlash 

yo„lini tutish mumkin bo„lsa, muxammas, musaddas, muashshar, tarji‟band singari katta hajmli 

she‟rlarda esa bandlarni yaxlit tahlillash maqsadga muvofiq bo„ladi.  

MUHOKAMA 

She‟rning janri va hajmi uni tahlillash yo„riqlarini belgilab beradi. O„quvchilar har bir 

janr namunalarini tahlil qilish yo„riqlari, ketma-ketligi bilan tanishtirilgan bo„lishlari kerak. 

Tahlilda avvalo she‟rning mazmuni, unda bildirilgan fikr aniqlab olinib, so„ng shakl va ifodaga 

e‟tibor qaratiladi.  

XULOSA 

Demak, mumtoz she‟riyat namunalarini o„qitishda shakldan mazmunga emas, balki 

mazmundan shaklga qarab boriladi. Chunki she‟rda qanday fikr aytilganini yaxshi anglamay 

turib undagi badiiyatni, ifodadagi o„ziga xoslikni idrok etish amri mahol. Jumladan, ushbu 

magistrlik ishida quyidagi xulosalarga kelindi: 

1.She‟riy san‟atlarni oʻquvchilarga tushuntirishda ularning yosh xususiyatlarini hisobga 

olish kerak va bunda oʻqituvchilar darslikdan tashqari she‟riy sana‟tlar bilan bogʻliq she‟riy 

parchalardan foydalanishi kerak. Ya‟ni oʻqituvchilar faqat darslik bilan chegaralanmasliklari 

lozimligi haqida mulohazalar bildirilgan. 

2. Adabiyot darsliklarida, xususan, 10-11-sinf adabiyot darsliklarida berilgan she‟riy 

asarlarda uchraydigan badiiy san‟atlar tahlil qilingan. Ushbu tahlillar maktab oʻqituvchilari 

uchun qoʻllanma boʻlishi mumkinligi ta‟kidlangan. 

3. 10-11-sinf adabiyot darsliklarida berilgan xalq dostonlarida berilgan she‟riy 

parchalardagi she‟riy san‟atlar ham tahlilga tortilgan. Jumladan, “Rustamxon” dostonida 

shunday parcha uchraydi: 

Maloyik suratli, gul yuzli dilbar,  

Seni koʻrgan odam boʻlar beqaror.  

Oy-u kundan ziyod sening husning bor,  

Ne qildi seni boylab giriftor? 

                                     (oʻxshatish) 

4.Yuqori sinf darsliklarida qatnashgan barcha badiiy san‟atlarni jadval asosida 

oʻquvchilarga tushuntirish oʻziga xos oʻringa ega va ushbu ishni oʻqitishni, oʻqituvchilarga 

tushuntirishni samarasini yanada oshiradi. 

5. Adabiyot darslarida badiiy san‟atlarning nazariy jihatlarini tushuntirish va 

adabiyotshunos olimlarning nazariy fikrlarini oʻquvchilarga qiyosiy usulda yetkazib berish 

ishimizning  nazariy ahamiyatini tashkil qilgan. 

6. Oʻqituvchilar she‟riy san‟atlarni oʻquvchilarga tushuntirishda, avvalo, badiiy 

san‟atlarni nazariy jihatdan oʻquvchilarga yaxshilab tushuntirishi lozimligi ta‟kidlangan va 

buning bir necha kerakli adabiyotlar tavsiya etilgan.  

7.She‟riy san‟atlarni oʻqitish, oʻquvchilarga tushuntirish metodikasi yaratish va adabiyot 

nazariyasining mohiyatini anglatish metodikaning asosi ekanligi koʻrsatib oʻtilgan.  

8.She‟riy san‟atlarni oʻqitishdan maqsad she‟rning badiiyatini yanada ochish va sharq 

adabiyoti ramzlarga boy adabiyot ekanligini haqida mulohazalar bildirilgan.  

9.She‟riy san‟atlarni tahlil qilishda lugʻat bilan ishlash koʻnikmasini yoʻlga qoʻyish va 

buni oʻquvchilarga oʻrgatish mumtoz she‟riy asarlarning botiniy ma‟nolarini tushunishi, 

anglashini oshiradi. 

10.She‟riy san‟atlar tadqiq etilgan asarlarni qiyosiy usulda oʻquvchilarga tushuntirish 

adabiyot nazariyasining bahsli  savollariga oʻrin qoldirmasligi haqida fik-mulohazalar 

bildirilgan, xulosalar chiqarilgan. 

